
1. Müqəddimə 
 

İnsanların maksimum iştirakından asılı olan siyasi iştirakçılıq ideyası demokratiyanın özəyidir.1 

Azlıq hüquqları bu qrupların əhalinin əksəriyyəti ilə eyni hüquqlardan istifadə etməsinə əlavə 

zəmanətdir. Konsultasiya mexanizmləri bu vasitələrdən biridir ki, siyasi iştirakının gücləndirilməsi 

üçün önəmli bir alət kimi, beynəlxalq insan hüquqları mexanizmləri və dövlətlərin təcrübəsi 

tərəfindən tanınır. Sənədin məqsədi konsultasiya mexanizmləri ətrafında mövcud olan təcrübəni, 

beynəlxalq standartları və bu sarıdan Gürcüstanda olan reallıqları nəzərdən keçirməkdir. 

Etnik azlıqların siyasi iştirakı məsələsini müzakirə edərkən adətən, ədəbiyyatda dörd tarixi inkişaf 

mərhələsini ayırırlar.2 İlk mərhələdə Azlıqların siyasi iştirakı daha çox bu qrupun daxili hüququ kimi 

hesab edilirdi, bu da o anlama gəlirdi ki, onlar müəyyən səviyyədə mədəni muxtariyyətə, ya ərazi 

muxtariyyəti elementlərinə sahib olmalıdırlar. Bu hüququn inkişafı baxımından ikinci mərhələ 

beynəlxalq standartlarda aşağıdakı sözlər ortaya çıxdığı zaman gəldi: “onların yaşadıqları coğrafi 

ərazidə” və ya “birbaşa onlarla bağlı məsələlərdə”.  Bu o deməkdir ki, azlıqların siyasi iştirakı yalnız 

öz mədəni və ya ərazi muxtariyyətinin özünüidarəetmə prosesi ilə əhatələnməməlidir, əksinə, dövlət 

miqyasında özlərinə birbaşa aid olan məsələlərdə ictimai siyasətin formalaşdırılmasında öz rolu 

olmalıdır. 

Siyasi iştirakçılığın inkişafının üçüncü mərhələsində yaranan qavrayışa uyğun olaraq, əgər etnik 

azlıqların inteqrasiyası baş verəcəksə, bu, yalnız onların olduqları və öz kimliklərini qoruduqları 

hüquqi məkanın olması tələbi ilə deyil, həm də onlarda “dövlətə ortaq sahiblik hissinin meydana 

gəlməsi,” yəni, bütün ictimai proseslərdə bərabər şəkildə iştirak etməli olduqları hissini özündə 

ehtiva etməlidir. 

Siyasi iştirakçılıq ideyasının inkişafının dördüncü nəsli iqtisadi və sosial proseslərə inteqrasiyanın 

zəruriliyini nəzərdə tutur. Bu yanaşmaya görə, azlıqlar sosial və mədəni sahələrə tam inteqrasiya 

edilmədikcə siyasətə qoşula bilməz, dövləti ownership-kimi, yəni “mülkiyyət hissi” olaraq  paylaşa 

bilməzlər. Başqa sözlə, iqtisadi və sosial sahələrdən əgər kənarlaşıblarsa, siyasi sahədən də kənarda 

qalmış olacaqlar.  

                                                            
1 Carole Pateman, Participation and Democratic Theory (Cambridge University Press, Cambridge, 1970), 2; Sidney Verba, 
Democracy in America (University of Chicago Press, Chicago, 1972), 1.  
2 Marc Weller, Minority Consultative Mechanisms: Towards Best Practices, European Yearbook of Minority Issues Vol 7, 
2007/8, 425-447. 



 

BMT-nin İnsan Hüquqları üzrə Ali Komissarı qeyd edir ki, azlıqlar çoxluq üzvlərinin təbii olaraq 

qazandıqları statusu yalnız o zaman əldə edirlər, öz dillərindən istifadə etmə imkanları olsun, dövlət 

xidmətlərindən faydalansın və ölkələrinin siyasi və iqtisadi həyatında iştirak etsinlər.3 Bu baxımdan 

azlıqların siyasət aparmalarında ehtiyaclarının maksimum dərəcədə nəzərə alınması, imkanlarının 

səfərbər olunmasına şərayitin yaradılması və icmalar arasında etimadın yaranması üçün azlıqlarla 

müntəzəm və institusional dialoq xüsusi əhəmiyyət kəsb edir. 

Avropa Şurasının Çərçivə Konvensiyası üzv dövlətlərini azlıqların səmərəli iştirakı üçün müvafiq 

şərait yaratmalarını məcbur edir. Konvensiya müvafiq şərtlərdə nəyin nəzərdə tutulduğunu 

konkretləşdirmir, lakin onun izahat kartında 15-ci maddə etnik azlıqlar və çoxluqlar arasında həqiqi 

bərabərliyi təşviq etməyi hədəflədiyini bildirir.4 Məhz, bu cür müvafiq şərtlər yaratmaq üçün izahat 

kartında bir neçə vasitə müzakirə olunub: 

o Müvafiq prosedurlar yolu ilə, xüsusən, tərəflərin inzibati və ya qanunverici funksiyaları 

həyata keçirdiyi nümayəndəlik institusiyaları keçərək, azlıq nümayəndələri ilə 

konsultasiyalar 

o Azlıqlara təsir edən milli və ya regional inkişaf planlarının hazırlanmasında, həyata 

keçirilməsində və qiymətləndirilməsində etnik azlıqların iştirakı 

o Planlaşdırılan layihələrin azlıqlara təsirini qiymətləndirmək üçün tədqiqatların aparılması 

o Azlıqların qərar qəbuletmə prosesində, milli və yerli səviyyələrdə seçmə qurumlarında 

səmərəli iştirakı 

o Yerli özünüidarəetmənin desentralizasiya  formaları. 

Komitə, konsultasiya mexanizmlərinin qərar qəbuletmə prosesində azlıqların iştirakını təmin etmək 

üçün əlavə bir yol olduğunu qeyd edir. Ölkədəki azlıqların parlament səviyyəsində və ya digər seçki 

sistemlərində iştirak mexanizmləri olmadığı və azlıqların səmərəli iştirakı və siyasi həyata qoşulması 

nöqteyi-nəzərindən əhəmiyyətli boşluqlar olduğu zaman bu cür mexanizmlərə xüsusilə ehtiyac 

duyulur. 

ATƏT-in Ali Komissarlığı Lund Tövsiyələrində dövlətlərin dövlət qurumları ilə milli azlıqlar 

arasında dialoq kanalları olaraq müvafiq institusional çərçivələr altında konsultasiya orqanlarının 

yaradılmasının lazım olduğunu bildirir. Bu qurumlara sığınacaq, torpaq, təhsil, dil və mədəniyyət 

kimi məsələlərlə məşğul olan xüsusi təyinatlı komitələr də daxil ola bilər.5 

2. Konsultasiya mexanizmlərinin modelləri və strukturu 

 
Müxtəlif ölkələrin təcrübələri fonunda ədəbiyyatda adətən vurğulanan dörd konsultasiya 

mexanizminin modeli vardır: 

1. Birgə qərar mexanizmləri 

2. Konsultasiya mexanizmləri 

                                                            
3 UN Office of the High Commissioner for Human Rights, 1998, p.2. 
4 Çərçivə Konvensiyanın izahlı kartı, paraqraf  80. Bax:  

https://rm.coe.int/CoERMPublicCommonSearchServices/DisplayDCTMContent?documentId=09000016800c10cf  
5 Lund tövsiyyələri 1999, paraqraf 12. 

https://rm.coe.int/CoERMPublicCommonSearchServices/DisplayDCTMContent?documentId=09000016800c10cf


 

3. Koordinasiya mexanizmləri 

4. Azlıqların özünüidarəetmə mexanizmləri 

 

1)       Birgə qərar mexanizmləri 

Birgə qərar mexanizmləri konsultasiya mexanizmlərinin icraedici və/və ya qanunverici 

strukturlara inteqrasiya olunduğu qurumları nəzərdə tutur.6 Ümumiyyətlə, bu kimi halda 

azlıqların konsultasiya şuralari azlıqlar üçün xüsusi maraq mövzusu olan qanunvericilik 

təşəbbüsləri barədə fikirlərini bildirmək səlahiyyətinə malikdirlər. Ən azından, bu cür 

konsultasiyalar aparılmadan qanunvericilik qəbul edilə bilmədikdə, birgə qərarın yumşaq 

formalarının qəbulu barədə söhbət apara bilərik.7 Bigə qərarın daha güclü forması kimi azlıqların 

konsultasiya şuralarının müəyyən bir qərara veto qoya və ya bir qanunvericilik təşəbbüsü təqdim 

edə bildiyi halı hesab edə bilərik.  

 

Bundan əlavə, mümkündür ki, azlıqların Konsultasiya Şuralari özləri qərar alma səlahiyyətinə 

malik olsunlar. Bu, Konsultasiya Şuralarının özlərinin xüsusi maliyyələşdirilmə və proqramları 

olduqları hallarda olur, baxmayaraq ki, mərkəzi hökumət tərəfindən müəyyən edilmiş çərçivədə 

də olsa, bunların icrasına dair qərarlar Şura tərəfindən verilir. 

 

2) Konsultasiya mexanizmləri 

Praktikada konsultasiya mexanizmlərinin bir neçə modeli tətbiq edilmişdir: 

- Birinci modelə görə, Konsultasiya Şuraları əsasən özünətəşkil olunur, azlıqların 

nümayəndələrinin təşkilatlarından ibarət olur, icmalarının maraqlarını və ehtiyaclarını parlament 

və hökumət qarşısında təmsil etməyə çalışırlar. Konsultasiya Şurasının modelini, üzvlərini, iş 

üsullarını və aktivliklərini bu şuralar özləri təyin edirlər. Onlar həmçinin icmanın daxili 

səfərbərlik funksiyasını da yerinə yetirə bilərlər. 

Birinci modelin altqrupunda eləcə də konkret etnik qrupların yaratdığı şuralar hesab olunur, yəni 

interetnik tərkibli deyil. Onlar əsasən bir etnik qrup üzərində işləyən ayrı-ayrı nümayəndəlik 

təşkilatlarını birləşdirirlər. Onlar hökumətlə birbaşa təmasda ola bilərlər, ancaq digər etnik 

qrupların nümayəndələri də olan konsultasiya Şurasına üzv nümayəndə də təyin edə bilərlər. 

- Konsultasiya şuralarinin ikinci modelində hökumət və etnik azlıqların nümayəndələri bir 

məkanda yerləşirlər, bu isə azlıqların yüksək vəzifəli dövlət rəsmiləri ilə birbaşa təmasda 

olmalarına imkan yaradır. Bənzər konsultasiya şuraları, bir qayda olaraq, Prezidentin, ya Baş 

nazirin Aparatı yanında mövcuddur, və ya Azlıqların Koordinasiya Nazirliyi və ya başqa bir 

qurum kimi ayrıca da ola bilər. 

- Üçüncü model, konsultasiya şurasinin nazirlərdən və dövlət qurumlarının nümayəndələrindən 

ibarət olduğunu nəzərdə tutur. Şura azlıqıarın nümayəndələri üçün açıqdır, lakin bir qayda 

olaraq, praktikada bu model işləmir və həqiqi koordinasiya strukturundan daha çox hökumət 

səviyyəsində koordinasiya mexanizminə bənzəyir. 

                                                            
6 COE COMMITTEE OF EXPERTS ON ISSUES RELATING TO THE PROTECTION OF NATIONAL MINORITIES 

(DH-MIN) DH-MIN HANDBOOK ON MINORITY CONSULTATIVE MECHANISMS, DH-MIN(2006)012, para 11.  
7 Marc Weller, pg 430.  



 

- Bundan əlavə, məsələn, Danimarkadakı Alman azlıqlar ilə olduğu kimi, hakimiyyət şöbələri ilə 

əlaqə ofisləri də mövcuddur. Alman azlıqları üçün yüksək səviyyəli hökumət səviyyəsində 

birbaşa əlaqə ofisi qərarlara birbaşa təsir göstərməyə imkan verir. 

 

3) Koordinasiya mexanizmləri 

Koordinasiya mexanizmləri birbaşa anlayışla məsləhət məqsədli deyil, o, inteqrasiya siyasətlərini 

əlaqələndirmək üçün müxtəlif nazirliklərin nümayəndələrini bir araya gətirir. Bu Koordinasiya 

Şuraları müəyyən fasilələrlə vətəndaş cəmiyyəti və azlıq təşkilatlarının məlumatlarını təmin edir və 

məşvərətçi seminarlar həyata keçirirlər. Məşvərət Komitəsinin rəyinə görə, bu mexanizmlər klassik 

mənada konsultasiya mexanizmləri deyil, çünki bu qurumun nəzdindəki azlıqlar qərarlara təsir edə 

bilmirlər. 

4) Azlıqların özünüidarəetmə mexanizmləri 

Bu cür mexanizmlər sayəsində azlıqlara öz qruplarının daxili işlərinə nəzarət etmə və qərar vermə 

imkanı verilir. Beləliklə, azlıqlar milli, regional və ya yerli səviyyədə funksional və ya mədəni 

muxtariyyət əldə edə bilərlər. Belə vaxtlarda milli şuralar müəyyən bir mədəni muxtariyyətdə icra 

orqanı kimi fəaliyyət göstərirlər. Buna bir örnək Finlandiyada sözdə SAMI Parlamentdir ki, mərkəzi 

büdcədən ayrılan vəsaitin SAMI azlıqlarına necə paylanacağını özü təyin edir. Ümumiyyətlə, bu 

təcrübəni bir çox ölkə təqib edir və “milli mədəni muxtariyyətlər” kimi dəstəkləyirlər. 

Finlandiya ilə yanaşı, azlıqların özünüidarəetmə təcrübəsi İsveç və Norveçdə də mövcuddur, eləcə də 

Estoniyada və Macarıstanda və bir sıra keçmiş Yuqoslaviya dövlətlərində - Xorvatiya, Serbiya və 

Sloveniyada mövcuddur. Bu hallarda, qeydiyyatdan keçmiş azlıqlar azlıq Parlamentini oluşturan öz 

nümayəndələrinə səs verirlər. Bu cür parlamentlərin ümumiyyətlə, böyük siyasi səlahiyyəti olmur, 

ancaq ərazi vahidindəki azlıqların mədəniyyəti, dili, sosial və ya iqtisadi məsələləri barədə məsləhət 

vermək üçün vacib bir konsultasiya mexanizmidir. 

Konsultasiya mexanizmlərinin fəaliyyət dairəsi və paylanma təcrübəsi müxtəlifdir.8 Bu mexanizmlər 

çoxqatlı, mərkəzi və ya yerli idarəetmə səviyyəsində bölüşdürülmüş və eyni zamanda, məsələn, 

təhsil, mədəniyyət və ya digər mövzulara uyğunlaşdırılmış tematik ola bilər. Bundan başqa, bu qrup 

digər qruplardan zəifliyi, ehtiyacları və xüsusi tədbirlərə ehtiyacı ilə fərqlənirsə, müəyyən bir azlıq 

qrupu üçün ayrıca bir konsultasiya mexanizmi ola bilər. Məsələn, oxşar konsultasiya mexanizmləri 

qaraçı etnik qruplar üçün vardır. Almaniyada da Parlament və icra səviyyəsində Serblər (Sorbs), 

Frizlər (Frisians) və Danimarkalı (Danes) etnik qruplar üçün xüsusi məsləhət mexanizmləri 

mövcuddur. 

Konsultyasia mexanizmlərinin əksəriyyəti icra hakimiyyətinə bağlıdır.9 Digər tərəfdən, Estoniyada 

Millətlərin Dəyirmi Masası (Roundtable of Nationalities) və Kosovada İcmaların Konsultasiya 

                                                            
8 Marc Waller, at 434.  
9 As it is the case, for instance, in Albania, Austria, Bosnia, Bulgaria, Czech Republic, Denmark, Estonia, Germany, Hungary, 
Ireland, Moldova, Norway, Poland, Portugal, Russia, Slovakia, Slovenia, Spain, and Ukraine. 



 

Şurası Prezident Aparatı yanında fəaliyyət göstərir. Həmçinin, həm regional, həm də yerli səviyyədə 

mexanizmlər yaradıla bilər ki, bu da bir çox hallarda cəmiyyətlə işləmək üçün daha vacib vasitədir.10  

Konsultasiya mexanizmlərinin icra və ya parlament quruluşu altına girməsi, təbii ki, açıq şəkildə 

siyasi proseslərdə iştirakın gücləndirilməsi üçün başqa bir tədbir olmadığı anlamına gəlmir. 

Çərçivə Konvensiyasının Məşvərət Komitəsinin tənqidi, bir qayda olaraq, yalnız mədəni tədbirlərlə 

əlaqəli maliyyə bölgüsü ilə əlaqədar məsələlərdə bu konsultasiya mexanizmlərinin fəaliyyət 

dairəsinin məhdudlaşdırılmasına (Avstriya 2011) və ya mədəni layihələrin idarə olunmasına 

(Estoniya 2011, Moldova 2009, Rusiya 2011) yönəlmişdir. Komitə, konsultasiya mexanizmlərinin 

işinin yalnız mədəni aspektlərlə məhdudlaşmamalı olduğuna diqqət çəkir. 

 

2.1 Konsultasiya mexanizmlərinin hüquqi təminatları 
Konsultasiya mexanizmlərinin müəyyən bir hüquqi statusa sahib olması lazımdır ki, onun səmərəli 

fəaliyyətinə, quruluşuna, tərkibinə və əhatə dairəsinə heç bir sual və maneə olmasın. Bu cür 

mexanizmlərin təsirli və davamlı fəaliyyətini təmin etmək üçün Çərçivə Konvensiyasının Məşvərət 

Komitəsi dövlətləri bu cür mexanizmlərin hüquqi formalaşmış hüquqisubyektliyini - 

institusional mövqeyini müəyyənləşdirməyə, müvafiq qanunlarda müntəzəm və daimi funksiyalar 

yaratmağa çağırır.11 2001-ci ildə təsis olunan və Rumıniyada bu cür formalaşan Milli Azlıqlar Şurası 

- hökumət nəzdində konsultasiya mexanizmi, hökumət nəzdindəki müxtəlif icra strukturlarını 

birləşdirir. 

Macarıstan Konstitusiyası azlıqların kollektiv təmsilçiliyinə də zəmanət verir və Azlıqların Qanunu 

ilə əlaqədar tələbləri müəyyənləşdirir. Federal dövlətlərdə, məsələn, Almaniyada azlıqların 

yaşadıqları bölgələrin əsas qanunlarında oxşar hüquqi mexanizmlər müəyyən edilib. 

FCNM Məşvərət Komitəsi konsultasiya mexanizmlərinə dair qanun səviyyəsində qeydlərin 

arzuolunan yox ki, konsultasiya prosesinin effektivliyinə və ciddiliyinə nail olmaq üçün zəruri 

olduğuinu bəyan edir.12 Komitə dəfələrlə azlıqların konsultasiya mexanizmlərinin olmamasını, ya 

onların qanun səviyyəsində tənzimlənməsinin az olmasını tənqid etmişdir (Ermənistan, Azərbaycan 

və Bosniya-Herseqovina). 

Mandat 

Lundun tövsiyələrinə görə, konsultasiya orqanlarının mandatı qərar qəbul edən qurumlarla əlaqəli 

məsələləri qaldırmaq səlahiyytlərini, eləcə də, tövsiyələr və ya qanunvericilik təşəbbüsləri təklif 

etməyi, azlıq qruplarının inkişafı ilə bağlı hökumətə bir baxış təklif etməyi və s. əhatə etməlidir. 

Konsultasiya şuralarının əsas vəzifəsi azlıq qruplarının rifahına birbaşa və ya dolayısı ilə təsir edən 

qərar qəbuletmə prosesinə təsir göstərməkdir. O, cümlədən, etnik azlıqlar konsultasiya mexanizmləri 

vasitəsi ilə onlar üçün mühüm dövlət proqramlarının planlaşdırılmasında və həyata keçirilməsində, 

məsələn, təhsil, səhiyyə, sosial müdafiə və mədəniyyət məsələləri istiqamətində qərarların qəbul 

edilmə prosesində iştirak edə bilərlər. 

Bundan əlavə, konsultasiya orqanları etnik azlıq qruplarını təşkil və səfərbər etmə, potensiallarını 

gücləndirmə, dövlət qurumlarından məlumat/statistika istəmə və mənafelərinin əlaqələndirilməsini 

və dövlət qurumlarına təqdim edilməsini təmin etmə səlahiyyətinə sahib ola bilərlər. 

Konsultasiya orqanlarının səlahiyyətlərinin digər bir xüsusiyyəti də beynəlxalq təşkilatlarla əlaqə 

qura bilmələri, beynəlxalq standartların formalaşdırılmasında və azlıqların hüquqlarının beynəlxalq 

reportinqlərdə iştirak edə bilmələridir. 

Təsis edilməsi və tərkibi 

Lundun tövsiyələrinə görə, konsultasiya orqanlarının tərkibi ümumi məqsədlərini əks etdirməli və 

azlıqların mənafelərinin səmərəli ünsiyyətinə şərayit yaratmalıdır.13 Bundan əlavə, Məşvərət 

Komitəsi Moldovaya verdiyi tövsiyədə konsultasiya şuralarinda iştirakçıların “qoşulmaları” və 

“təmsilçiliyinə” diqqət yetirilməli olduğunu qeyd edir.14  

Azlıq və hökumət nümayəndələri arasındakı tarazlıq konsultasiya mexanizminin növünə uyğun 

olaraq qorunmalıdır. Aydındır ki, yalnız azlıq üzvlərini birləşdirən bu cür mexanizmlərdə dövlətin 

rəsmi nümayəndələri praktiki olaraq iştirak etmirlər - məsələn, SAMI Parlamenti kimi azlıqların 

özünüidarəetmələrində. 

Həm dövlət nümayəndələrini, həm də azlıq təşkilatlarının daxil olduğu konsultasiya 

mexanizmlərində/şuralarında ən yaxşı təcrübə göstərir ki, azlıqların nümayəndələri əksəriyyətdə və 

ya ən azı sayda bərabər şəkildə təmsil olunmalıdırlar.15 

Belə bir ehtiyac, məsələn, FCNM Məşvərət Komitəsi tərəfindən Almaniyanın ikinci dövlət 

hesabatını nəzərdən keçirərkən aydın şəkildə göstərilmişdir. Almaniyanın bəyanatına görə, Serb 

Konsultasiya Şurasındakı serb icmasının nümayəndələri dövlət nümayəndələri ilə müqayisədə azlıq 

təşkil edirdilər. Nəticə etibarı ilə, Serb azlığının üzvləri Konsultasiya Şurasının qərarlarına veto qoya 

bilmirdilər, çünki Şura yalnız maliyyələşdirmə istiqamətində qərarlar vermək səlahiyyətinə malik idi. 

Dövlət qərarına görə, bu kimi məsələlərə veto qoymaq səlahiyyəti azlıq nümayəndələrinə verilə 

bilməzdi. Konsultasiya hesabatında bildirilir ki, bu kimi halların qarşısını almaq üçün məclisdəki 

azlıq üzvlərinin hökumət nümayəndələri ilə birlikdə ya çoxluq, ya da veto qoyma hüququna sahib 

olması lazımdır. Əks təqdirdə, azlıqlar qərar qəbul etmə prosesinə real təsir göstərə bilməyəcəkdir.16 

Məşvərət Şurasının Slovakiyaya yönəlik də eyni tövsiyyəsi vardı və sonunda Slovakiya Milli 

Azlıqlar və Etnik Qruplar Şurasının 18 üzvündən 15-i azlıq nümayəndələrindən daxil edidi. Çexiya 

da oxşar tədbirlər gördü. 

Dövlətlər qanunla müəyyən edilmiş, arxasında azlıqlar nümayəndələrinin konsultasiya 

mexanizmlərinə qoşulmaları yolverilməz olduğu limitləri tətbiq etmirlər. Ancaq, praktikada 

azlıqların müəyyən qrupları iştirak etməyə dəvət edilmir. Məşvərət Şurası, azlıq olaraq tanıdığından 

asılı olmayaraq, dövlətləri azlıq qruplarının bütün üzvləri üçün tam və hərtərəfli təmsilçiliyi təmin 

etməyə çağırır.  

Konsultasiya şuralarına azlıqların nümayəndələri demokratik yolla seçilməlidir ki, azlıqlar 

assosiyasiyaları şuraya bərabər və şəffaf şəkildə seçilə bilsinlər.  

Konsultasiya orqanlarında üzvlük açıq və ya təsbit edilmiş ola bilər, hər ikisinin də bu qurumun 

təmsilçiliyi ilə əlaqəli üstünlükləri və çətinlik cəhətləri var. Açıq üzvlük bir çox qeydiyyatdan keçmiş 

üzvlə əlaqəli ola bilər ki, bu da qarşılıqlı gərginlik üçün daha çox zəmin yaradır və icma adından 

kimin danışa biləcəyi ilə bağlı legitimlik suallarına səbəb olur. Bir qayda olaraq, dövlət qurumları 

ümumiyyətlə, daha az tənqidlə seçilən üzvlərlə əməkdaşlıq etməyə üstünlük verirlər. Digər tərəfdən, 

təsbit edilmiş üzvlük, nüfuzlu şəxsləri konsultasiya mexanizmlərindən kənarda qoymaq riskini 

yaradır. Qeyri-demokratik, azlıq icması ilə müvafiq konsultasiyalar aparmadan Şuranın üzvlərini 

təyin etdiyinə görə Məşvərət Komitəsi ilk konsultasiya rəyində Lietuvanı tənqid edtdi.17  

Bəzi hallarda, dövlətlər Azliqlarin Konsultasiya Şuralarında iştirak etmək üçün özləri seçir və 

müvafiq olaraq, Şuranın işinə nümayəndələrin cəlb edilməsi üçün meyarlar təyin edirlər; məsələn, 

Finlandiyada Etnik Əlaqələr Məşvərət Şurası bənzər meyarlar müəyyən edibdir: 

- Müvafiq icmanı təmsil etmə qabiliyyəti 

- Bu azlıq təşkilatının təmsil etdiyi qrupun sayı 

- Şuranın mandatı ilə bağlı bilik 

- Bu təşkilat/assosiyasiyanın təmsil etdiyi qrup üçün eksklüziv risklər 

- Təşkilati bacarıqlar. 

Bütün azlıq qruplarının təmsilçiliyinin mümkün olmadığı hallarda, Komitə Dövlətləri rotasiya 

prinsipi ilə nümayəndəlik yaratmağa çağırır (oxşar tövsiyə Komitə tərəfindən Böyük Britaniya 

hadisəsində verilmişdi). Həmçinin, iştirakın artırılmasının digər bir yolu əsas konsultasiya 

mexanizminə əlavə tematik işçi qruplarının yaradılmasıdır ki, oraya özünəməxsus çətinlikləri olan 

qruplar və nümayəndələr qoşulacaqlar.18 

Dövlət qurumları ilə azlıqlar arasında birbaşa dialoqu təmin etmək üçün konsultasiya mexanizmi 

hakimiyyət və azlıqların nümayəndələrindən ibarət olmalıdır. Məşvərət Komitəsi hakimiyyətləri rəsmi 

şəxsləri dominant mövqelərə yerləşdirməməyə çağırır. Azlıqların mövqeləri ya seçki, ya təyinatla 

doldurulmalıdır. Əksər hallarda, azlıq nümayəndələri Şura üzvlüyünə namizəd göstərdiyi şəxsləri 

sonralar hökumət təyin edir. 

Konsultasiya mexanizmlərinin səmərəliliyini yoxlamaq üçün bir neçə əsas xüsusiyyət müəyyən edilir. 

Konsultasiya mexanizminin bu funksiya və bacarıqları olarsa, o zaman onu səmərəli hesab edə bilərik. 

Gündəmin tərtib edilməsi 

Konsultasiya orqanları proaktiv və ya reaktiv xüsusiyyətlərinə görə fərqlənirlər. Bəzi ölkələrdə bu cür 

orqanlar yalnız məsləhət və simvolik funksiyaya malikdirlər, bu da yalnız hökumətin onlara təqdim etdiyi 

təklif və hesabatlarına cavab verdikləri anlamına gəlir (məsələn, İspaniyada belədir). Ancaq, gündəmin 

üzvlər arasındakı məsləhətləşmə və konsensusa əsaslandığı və məsələləri qaldırıb tövsiyələr hazırlaya və 

monitorinq həyata keçirə biləcəkləri mexanizmlər daha səmərəli olur. Bunu əvəzində, konsultasiya 

orqanlarının öz gündəliyini təyin etdikləri (Lietuva) və azlıq üzvlərinin fikir bildirmək və ya təklif vermək 

imkanına sahib olduqları təcrübələr var (Polşa). Bu sonuncusu eləcə də vətəndaş cəmiyyətinin fərdi 

üzvlərini konsultasiya mexanizmi üçün öz tələblərini irəli sürməyi nəzərdə tutur (Bolqarıstan). 

 

Şəffaflıq və açıqlıq 

Konsultasiya orqanı haqqında əsas məlumatlar, əsasnamə, əsas siyasət sənədi, üzvlər, görüşlərin gündəliyi və 

gedişatı – ictimaiyyət nümayəndələri üçün açıq olmalıdır. Şura fəaliyyətinə dair illik hesabatlar verməlidir. 

 

Fəaliyyətlərin effektivliyi və ardıcıllığı 

Dialoq institusional və müntəzəm, görüşlər sıx-sıx olmalı və aralarında uzun müddətli düşüşlər olmamalıdır. 

Üzvlərin tez-tez və qeyri-müntəzəm dəyişkənliyi də tənqid mövzusudur. Konsultasiya mexanizmləri 

adekvat mənbələrə və infrastruktura malik olmalıdırlar. Məşvərət Komitəsi tez-tez iclasları nadir, 

müntəzəm və azlıqlar üçün vacib olan məsələlərdə daimi dialoq mexanizmi olmadığı konsultasiya 

mexanizmlərini tənqid edir.19 

  

Fəaliyyət üçün vacib olan resurslar 

 

Lundun tövsiyələrinə uyğun olaraq, Konsultasiya Şurasının səmərəli fəaliyyəti üçün adekvat resurslarının 

olması həlledicidir. Dövlət tərəfindən spesifik konsultasiya mexanizmlərinin maliyyələşdirilməsinin bu 

mexanizmlərin müstəqilliyini azalda biləcəyi fikri mövcuddur. Azlıqların Konsultasiya Şuralarını maliyyə 

mənbələri ilə təmin etmələri, onların ictimai həyata qoşulmalarını dəstəkləmələrinə dayir dövlətlərin müsbət 

öhdəlikləri var. Maliyyələşmə Konsultasiya Şuralarına qeyd-şərtsiz verilməlidir ki, bu da onların tam 

müstəqilliyini nəzərdə tutur. 

Konsultasiya Şuralarının maliyyələşdirilməsi üç əsas məqsəd üçün vacibdir: 1) Şuraların səmərəli fəaliyyətini 

təmin etmək, müntəzəm görüşlər keçirmək və s. texniki dəstək üçün; 2) Layihələrin və aktivliklərin həyata 

keçirilməsi üçün; 3) Konsultasiya Şüraları vasitəsiylə azlıq qruplarının və assosiyasiyaların dəstəklənməsi.  

3. Beynəlxalq təcrübə 
 

Azlıqların siyasi iştirakının gücləndirilməsi nöqteyi-nəzərindən beynəlxalq təcrübə çoxyönlüdür. Bu təcrübə 

həm yaxşı, həm də mənfi baxımdan daha yaxşı bir sistem tətbiq etmək üçün nəzərdə tutula bilər. 

Avropa Şurası Çərçivə Konvensiyasına üzv dövlətlərin təcrübəsində azlıqların konsultasiya mexanizmləri ilə 

əlaqəli tənzimləmələrin nadir hala gətirilməsinə ümumi meyl mövcuddur. Müvafiq olaraq, onlar ixtisaslaşmış, 

birbaşa və institusional konsultasiya strukturları yarada bilmirlər. FCNM Məşvərət Komitəsi Çərçivə 

Konvensiyasının icrasının monitorinqi zaman dövlətlərə sıx-sıx konsultasiya mexanizmlərinə üzvlərin 

seçilməsinin qeyri-müəyyən prosesi, şəffaflığın və legitimliyin yetərsizliyi, kənar düşüncələrin 

süzgəcdən keçirilməsini, disfunksiyanı, görüşlərin qeyri-müntəzəmliyi, aktivliklərin qeyri-ardıcıllığı və 

maddi dəstəyin olmaması kimi pozuntuları göstərirdi.20  Bu mexanizmlər,bir qayda olaraq, dövlətlər 

tərəfindən ciddi qəbul edilmir, lakin hakimiyyətin qoşulması və əməkdaşlığı olmadan konsultasiya 

mexanizmləri səmərəsizdir və yalnizca azlığın qorunması rejiminin mövcudluğu nöqteyi-nəzərindən dövlət 

üçün bir fasad yaradır.21 

 

Almaniya Federativ Respublikasında munisipalitetlərin nizamnaməsiylə vətəndaşların birgəiştirakı 

prosedurlarını nəzərdə tutulub. O cümlədən, vətəndaş tələbi (Bürgerbegehren) və vətəndaşların qərarı 

(Bürgerentscheid) kimi vasitələr daxildir: Vətəndaşlar müəyyən mövzuda özlərinin qərar vermə istəyində 

olduqları tələbi ilə ərizə vermək hüququna malikdirlər. Vətəndaşların qərarı yerli siyasət üçün mühüm bir 

mövzuda səsvermənin nəticəsidir, bu prosedurun xüsusi bir halıdır. “Sakrebulonun tələbi” (Ratsbegehren), 

əksinə, Sakrebulonun özü vətəndaşların müəyyən mövzuda səs verməli olduğunu və qərarın bu şəkildə 

verilməli olduğunu düşünür. 

 

Bundan əlavə, mərkəzi səviyyədə Almaniyada Daxili İşlər Nazirliyinin strukturu altında fəaliyyət göstərən 

Azlıqlar Şurası mövcuddur. O, Almaniya Federasiyasında azlıq kimi tanınan dörd etnik azlıq 

nümayəndələrindən ibarətdir – danlar, frizanlar, sintilər və qaraçı əhalisindən. Şuranın əsas vəzifəsi azlıqların 

qorunması üçün müvafiq normaları Almaniyanın əsas qanunlarına daxil etməkdir, eləcə də, bu maraqları 

federal hökumətə və Parlamentə təqdim edərək, azlıqların maraqlarını təşviq etsin. 

 

Estoniyada 1993-cü ildən Milli Azlıqların Prezident Dəyirmi Masası yaradılıb. Onun yaranmasının əsas 

səbəbi, əsasən Rus dilində danışan, Estoniyada yaşayan çox sayda vətəndaşlığı olmayan şəxs idi. Lakin 

sonradan bu mexanizmin rolu inteqrasiya siyasətinin inkişafı baxımından uzun müddətə genişlənmişdir. O, 

həm də mühüm siyasi mövzularda dialoq keçirmək üçün forumdur. 

 

Finlandiyanın SAMI (“SAMI”) azlığına yönəlik təcrübəsi də həmçinin, maraqlıdır. SAMI Şimali 

Finlyandiya ərazisində azlıqdır, onlar həm də İsveçdə, Norveçdə və Rusiyada yaşayırlar, özlərinin dili və 

mədəniyyəti vardır. Ümumilikdə, Finlyandiyada yaşayanların sayı 10.000-ə qədərdir. 1995-ci ildən 

Finlandiyada bu qrupun mədəni muxtariyyətini və hüquqlarını qorumaq üçün konstitusiya dəyişiklikləri 

edildi. Onlar öz dillərini məhkəmədə, eləcə də yurisdiksiyada və inzibati sahələrdə dövlət və munisipalitet 

səviyyələrində istifadə edə bilərlər. 2012-ci ildən etibarən Finlandiyada SAMI nümayəndəsi Ana dili kimi 

“SAMI”ni qeydiyyatdan keçirə bilər. Parlamentin qərarları və digər hökumət sərəncamları SAMI dilinə 

tərcümə olunur. Bu insanların yaşadığı coğrafi adlar SAMI dilində yazılmışdır. 1996-cı ildən bəri 4 ildə bir 

seçilən və SAMI üçün ayrılan vəsaitin milli ümumi büdcədə necə xərclənəcəyinə qərar verən ayrıca muxtar 

Parlamentləri var. SAMI Parlamenti eyni zamanda SAMI dili, mədəniyyəti məsələsinə aid, xalqının Aborigen 

statusu ilə bağlı təşəbbüslər təqdim edir. Parlamentin güclü siyasi hakimiyyəti yoxdur, lakin Parlamentə təbii 

sərvətlərin hasilatı, sosial məsələlərin planlaşdırılması, dövlət torpağının lizinqi, milli qorunan park və 

qoruqların yaradılması və s. kimi mövzularda konsultasiya üçün müraciət edirlər. 

Bundan əlavə, Finlandiyada 1998-ci ildən Etnik Azlıqların Məşvərət Şurası/İdarə heyəti fəaliyyət göstərir  

(Advisory Board for Ethnic Relations (ETNO). Şura üzvlərini hökumət təyin edir və Ədliyyə Nazirliyinin 

strukturunda fəaliyyət göstərir. Əsas məqsəd mühacirlər, etnik azlıqlar, dövlət məmurları, siyasi partiyalar və 

mülki sektor arasında dialoq və əməkdaşlıq formatını gücləndirməkdir. Hər 4 ildə bir dəfə 34 nəfər təyin 

olunur ki, bunlar miqrasiya, inteqrasiya, diskriminasiyaya yol verilməməsi istiqamətində mütəxəssislərdir və 

Finlandiyada fərqli dili, dini və mədəni icmaları təmsil edirlər. İdarə heyəti, məsələn, qanunvericilik islahatı 

zamanı tövsiyyələr və təşəbbüslər təqdim edə bilər. Milli Məşvərət İdarə heyətinin 7 bölgə İdarə heyəti vardır. 

Norveçdə, Finlandiyada olduğu kimi, mərkəzi hökumət və azlıqlar arasında görüş üçün bir forum olan sözdə 

Kontaktforums var. Adətən, ümumi yığıncaqlar etnik azlıqlarla ayrı görüşlər kimi, hər il keçirilir. 

 

Norveçdəki bir başqa dialoq formatı da sözdə KİM-dir. Bu, Norveç hökuməti tərəfindən azlıqlar ilə dialoqa 

dəstək vermək üçün təyin olunmuş bir komitədir. Komitədə 4 ildə bir dəfə 35 nəfər təyin edilir. Onlar 

immiqrant məsələləri ilə məşğul olan təşkilatları, siyasi partiyaları, mərkəzi ictimai administrasiyanı və 

munisipalitet vahidlərini təmsil edirlər. 

 

Bəzi ölkələrin xüsusi Məşvərət Şuraları və ya Konsultasiya Forumları vardır. Məsələn, İsveç və 

Finlandiyada qaraçı icmasının məsələləri üçün məşvərət idarə heyətləri vardır  (Advisory Board on Romani 

Affairs (RONK). Əsas məqsəd qaraçıların cəmiyyətdəki bərabər iştirakını həvəsləndirmək, yaşayış şərtlərini, 

sosial-iqtisadi vəziyyətlərini yaxşılaşdırmaq və mədəniyyətlərini stimullaşdırmaqdır. Finlandiyada RONK-un 

funksiyaları Sosial İşlər Nazirliyinə bağlıdır. Bu, qaraçıların əsas problemlərinin sosial məsələlərlə bağlı 

olması ilə əlaqədardır. İdarə heyəti üç ildən bir 18 nəfər üzvlə hökumət tərəfindən təyin olunur, üzvlərinin 

yarısını qaraçılar, yarısını isə müxtəlif nazirliklər təmsil edirlər. Fəaliyyətinin səmərəli olması üçün daimi Baş 

Katibliyi və Katibi var. RONK-un Finlandiyada bir neçə regional ofisi var. 

 

İsveç: 

 

Azlıqlar üçün, SAMİ əhalisindən başqa, İsveçdə heç bir konsulyasiya mexanizmi yaradılmayıbdır, ancaq 

İsveç ad hoc konsultasiyalarının təcrübəsini fəal olaraq istifadə edir. FCNM-nın Məşvərət Şurası bu 

mexanizmi təsirli bir mexanizm olaraq qiymətləndirmədi və bu cür konsultasiyalar üçün xüsusi konsolidasiya 

edilmiş strukturların yaradılmasını tövsiyə etdi.22 

 

 

Rumıniya: 

 

Milli Azlıqlar Şurası Rumıniyada Hökumət Katibliyi nəzdində 1993-cü ildən fəaliyyət göstərir. Şura hökumətin 

konsultasiya orqanıdır, ancaq onun ayrıca hüquqi şəxs statusu yoxdur. Onun tərkibi Rumıniya Parlamentində 

təmsil olunan bütün azlıq təşkilatlarının nümayəndələrindən ibarətdir. 

Şuranın funksiyaları arasında qanunvericilik təşəbbüsləri, milli azlıqların sosial və mədəni həyatının 

yaxşılaşdırılması üçün müvafiq təşəbbüslərin irəli sürülməsi, həmçinin, təhsil istiqamətində və digər 

administrativ tədbirlərin yaxşılaşdırılması baxımından təşəbbüslər təqdim edə bilər. Şura, digər alt komitələr 

                                                            
22 See Advisory Committee on the Framework Convention for the Protection of National Minorities, “Opinion on Norway” 
(Council of Europe, Strasbourg, 2002), at 
<http://www.coe.int/t/dghl/monitoring/minorities/3_FCNMdocs/PDF_1st_OP_Norway_en.pdf>  



 

kimi, üç ayda bir plenar iclaslarda toplanır (Təhsil, mədəniyyət, kütləvi informasiya vasitələri, maliyyə işləri, 

qanunvericilik, beynəlxalq təşkilatlar və vətəndaş cəmiyyəti ilə əlaqələr və digər alt komitələr). Şuraya yönəlik 

FCNM-ın Məşvərət Komitəsinin tənqidi üzvlüyü ilə əlaqəli idi, çünki Şura bir azlıq qrupundan yalnız bir üzvə 

səlahiyyət verir və digər təşkilatların Parlamentdəki təmsilçiliyini istisna edir. Həm də Şuranın hüquqi statusu, 

işçi heyəti və inzibati binası olmaması onun effektivliyinin sual altında olduğu anlamına gəlir. Bundan əlavə, 

Məşvərət Komitəsinin rəyləyi açıqlanmışdı ki, Şura hər zaman yeni qanunvericilik qəbul edərkən Azlıqlar 

Şurasının tövsiyələrinə adekvat şəkildə cavab vermir və bununla da azlıqların hüquqlarını pozur.23 

Bundan əlavə, Rumıniyada hökumət aparatında qaraçı azlıqlarının yüksək səviyyədə təmsilçiliyi var, o 

cümlədən vəzifə - 2012-ci ildə qaraçı icması tərəfindən təyin olunan Baş nazirlik Ofisi yanında Qaraçılarla İş 

üzrə Dövlət Kansleri, lakin bunun fəxri, ödənişsiz bir vəzifə olduğu üçün, təyin olunduqdan sonra səmərəliliyi 

və təsiri az oldu. 

 

Moldova: 

 

Moldovadakı İnteretnik Münasibətlər Bürosunun nəzdində 19 milli azlıq qrupunu təmsil edən 100-ə yaxın 

təşkilatı birləşdirən Etnomədəni Təşkilatların Koordinasiya Şurası fəaliyyət göstərir. Koordinasiya Şurası 

hökumət ilə azlıq icmaları arasında bir növ körpü olan ictimai konsultasiya orqanı statusuna malikdir. Azlıq 

təşkilatları maraq dairələrinə uyğun olaraq, qərar qəbuletmə prosesində iştirak edirlər. Şura interetnik təmasların 

qurulmasında, ümumi problemlərin həllində və qərar qəbuletmə prosesində iştirak etmələrini təmin edilməsində 

məqsədyönlüdür. 

 

Serbiya təcrübəsi: 

 

Serbiyada etnik azlıqların xüsusi hüquqlarının tanınmasını nümayiş etdirən və azlıqların çoxluq üzvləri ilə eyni 

imkanlardan istifadə etməsini təmin etmək üçün tədbirlərin/mexanizmlərin həyata keçirildiyini nümayiş etdirən 

bir neçə mexanizm mövcuddur. Serbiya qanunverici və icraedici səviyyələrində, eləcə də müstəqil olaraq, bir 

sıra mexanizmləri sınaqdan keçirmişdir: 

1 )  Parlamentin işçi orqanları - xüsusi Paralament İdarə Heyəti, hansının ki, eksklüziv, ya da ümumi 

hüquqlar olaraq, etnik azlıqların hüquqları ilə işləmək səlahiyyətinə malikdir. Belə bir mexanizmin 

tətbiq edilməsinin əsas vəzifəsi azlıqların qanunvericiliyə təsirini təmin etməkdir. Bu cür orqanların 

mövcudluğu, bir qayda olaraq, problemləri və onların həll yollarını müəyyənləşdirmək üçün lazım olan 

etnik azlıqların nümayəndələri və müvafiq orqanlarla mütəmadi əlaqə qurmağı nəzərdə tutur. O, 

həmçinin Parlament nəzarət funksiyasına da malikdir. Bu orqanların çalışma keyfiyyəti daha çox icma 

nümayəndələrinin qaldırdıqları müvafiq məsələlərdən asılıdır. Azlıqların Şuranın tərkibində fəal şəkildə 

təmsil olunmaları mühümdür, məsələn, azlıqlara mənsub minimum üzv sayı konkretləşdirilə bilər. 

Serbiyanın müstəqillik qazandığı gündən bu yana həmişə azlıq məsələləri ilə əlaqədar olan bir Şurası 

mövcud olub. Bu gün bu Şura İnsan Haqları, Azlıqların Hüquqları və Cinsi Bərabərliyi Şurasıdır. 

17 nəfərdən ibarət Şura azlıq hüquqları ilə bağlı beynəlxalq müqavilələrin icrasına nəzarət edir. 

Şuranın Etnik Azlıqların Milli Şurası ilə birbaşa təmasları vardır. Şuranın tərkibinin 

müəyyənləşdirilməsi qaydaları konkretləşdirilməyibdir ki, bu isə onun fəaliyyətinin səmərələliyini 

                                                            
23 ECMI, Handbook, Participatory Mechanisms for National Minorities, 2015. pg, 31.  



 

təhdid altına alır. Nizamnamədə etnik azlıqların İdarə Heyətində təmsil olunmağına birmənalı 

şəkildə zəmanət verilməyib və minimum üzv sayı da müəyyən edilməyibdir. 

 

2) Azlıqların Hüquqlarının Müdafiəsi üçün Müstəqil Qurumlar - Ombudsman ofisi. 

 

3) Milli Azlıqlar Şurası – onun təsis edilməsi 2001-ci ilin Azlıqların Hüquqları Aktı ilə 

şərtləndirilmişdir. Milli azlıqların üzvləri öz Şuralarını seçə bilərlər ki, özünüidarəetmə onların 

dilinin, yazısının, təhsilinin, məlumatının və mədəniyyətinin qorumasını təmin edə bilsin. Milli 

azlıqların müəyyən bir qrupunu təmsil etmək və onları qərar vermə prosesinə cəlb etmək üçün Şuralar 

yaradılır. Bu cür Şuraların əsasən 15-35 üzvü olur, azlığın sayına baxır. Onlar 4 il ərzində fəaliyyət 

göstərirlər. Milli Şuraların müxtəlif səlahiyyətləri vardır. Daxili təşkilat və struktur müəyyənliyi 

xaricində, onların yalnız konsultasiya funksiyası vardır. Həmçinin, yuxarıda göstərilən 4 mövzu ilə 

bağlı dövlət idarələrinə tövsiyə və rəylərini də təqdim edə bilərlər. Rəylər hüquqi olaraq məcburi 

xarakterli deyildir, lakin qərar qəbul edən qurumların qərarı qəbul etməzdən əvvəl Şuranın rəyini 

öyrənmək öhdəlikləri vardır. Konsultasiyadan kənar verilən istənilən qərar etibarsızdır. 

 

Şuranın üzvləri iki yolla - birbaşa və ya dolayı qaydayla seçilə bilərlər. Modelə Azlıqların özləri 

qərar verirlər. Hər iki model seçici siyahılarının əvvəlcədən formalaşdırılmasını tələb edir. 

Seçkilərlə bağlı qərar müvafiq dövlət qurumu tərəfindən verilir və Nazirlik bu seçkiləri idarə edir. 

Şuralar mərkəzi və yerli büdcədən maliyyələşdirilir, həmçinin, donorlara da müraciət edə bilərlər. 

Yuxarıda da qeyd edildiyi kimi, Şuranın fəaliyyəti, qurumu dəstəkləmək və təşkilati məqsədlər üçün 

maliyyə resursları zəruridir. Nazirlik Milli Şuraya nəzarət edir, eyni zamanda onun maliyyə resurslarını 

da idarə edir. 

 

4) İnteretnik Münasibətlər Şurası - Serbiyada bu mexanizm özünüidarəetmə səviyyəsində yaradılmışdır. 

Onların əsas funksiyası azlıqların bərabərliyinin qorunması və yaxşılaşdırılması ilə bağlı məsələlərdə 

danışıqlar aparmaq/deliberasiyadır. Bənzər  Şuranın bütün çoxetnik yaşayış məntəqələrində olması 

məcburidir. Bu səbəbdən işçi qrupları bütün azlıqların nümayəndələrindən ibarətdir, Şuranın quruluşu 

və işi yerli munisipalitet tərəfindən qəbul edilən qanunvericilik aktları ilə tənzimlənir. Onlar 

konsultasiya funksiyalı orqanlardır. Çox etnik yaşayış məskəni əhalisinin 5%-dən çoxunun azlıq 

nümayəndələrinin yaşadığı və ya ümumi əhalidəki müəyyən bir azlıq qrupunun ümumi sayı 10%-dən 

çox olduğu bir ərazi olaraq müəyyən edilir. 

 

4. Gürcüstanda konsultasiya mexanizmləri  

Etnik azlıqların ehtiyaclarını, hüquqlarını və mənafelərini siyasi gündəmə gətirmək və qərar qəbuletmə 

prosesində təsirlərini artırmaq üçün konsultasiya mexanizmlərinin olduqca mühüm əhəmiyyəti vardır. Eyni 

zamanda, konsultasiya mexanizmləri deliberasiya və interetnik dialoq, sülh və həmrəyliyi təşviq edən 

sahələrdir və onun çox mühüm sosial yükü də vardır. Lakin qeyd edilməsi mühümdür ki, konsultasiya 

mexanizmləri azlıqların siyasi iştirakının formalarından biridir və dövlətin etnik azlıqların siyasi 

reprezentasiyasını və iştirakını artırmaq üçün digər xüsusi mexanizm və yanaşmalara sahib olması vacibdir. 



 

Xüsusilə tarixi və siyasi kontekstdə, dominant siyasi nizamın etnik azlıqlara dövlətlə uyğunlaşma, siyasi 

güc, hüquq və qaynaqları ədalətlə bölüşmək üçün uyğun imkanlar vermədiyi zaman. Təəssüf ki, etnik 

azlıqların siyasətdə və ictimai həyatda iştirakının zəif olduğu Gürcüstanda nə yerli özünüidarəetmə, 

nə də mərkəzi hökumət səviyyəsində siyasi iştirakı təşviq edəcək xüsusi bir mexanizm yoxdur.24 Eyni 

zamanda, mövcud konsultasiya mexanizmləri azlıq qruplarının dövlətlə müntəzəm və institusional 

dialoq formatlarını zəif təmin edirlər. 

 
 Reallığımızda əsas konsultasiya mexanizmini Gürcüstanın Xalq Müdafiəçisi Ofisi nəzdində 2005-ci ildən 

bəri fəaliyyət göstərən Etnik Azlıqlar Şurası təmsil edir.  

 

Şurada həm paytaxtdan, həm də bölgələrdən etnik azlıqlar məsələləri üzrə işləyən səksəndən çox təşkilat 

birləşibdir. Şura mahiyyət etibarilə demokratik, muxtar bir şəkildə özünüidarəetmə platformasıdır və 

ombudsman yanında mövcudluğu onun institusional müstəqilliyinin vacib zəmanətidir. Etnik Azlıqlar 

Şurasının əsas vəzifələridir: 1. Etnik azlıqlarla və hökumət arasında konsultasiyaları və dialoqu 

həvəsləndirmək; 2. Azlıqlarla bağlı siyasətin və proqramların hazırlanması prosesində tövsiyələr və qeydlər 

təklif etmək; 3. Azlıqların hüquqlarının pozulması və münaqişə vəziyyətlərinin yarandığında zamanında 

cavab vermək; 4. Xalq Müdafiəçisi və digər vəzifəli şəxslər üçün tövsiyələr hazırlamaq. Etnik Azlıqlar 

Şurası vətəndaş bərabərliyi və inteqrasiyası üçün strategiyaların, fəaliyyət planlarının hazırlanmasında və 

onun monitorinqi prosesində mühüm rol oynamışdır. Şuranın etnik azlıqların üzləşdiyi çətinlikləri 

müəyyənləşdirib-üzə çıxarmasında də rolu böyükdür. Lakin, hakimiyyətlərin etnik azlıq məsələlərinə 

maraqlarının aşağı olması və lazımi siyasi iradənin olmaması səbəbindən Şura dövlət qurumları ilə 

müntəzəm və institusional bir dialoq platformasına çevrilə bilmədi. Qeyd edilən Şura qanunla müəyyən 

edilmiş qaydada Parlament fəaliyyətinə və hökumət tərəfindən insan hüquqları və siyasətiylə bağlı mühüm 

qərarlar prosesinə qoşulmayıbdır. Çərçivə Konvensiyasının Məşvərət Komitəsinin üçüncü məruzəsi ilə də 

bu, təsdiqlənir. Həmin məruzədə göstərilir ki, Xalq Müdafiəçisi aparatı nəzdində mövcud olan Şura əlverişli 

konsultasiya mexanizmidir, lakin, konsultasiya sistemi sistemli deyil və dövlət orqanları ilə 

rəsmiləşdirilməyibdir. 

 

Barışıq və Vətəndaş Bərabərliyi Məsələləri üzrə Dövlət Naziri Aparatı nəzdində mövcud olan platformalar 

mövcud boşluğu ödəyib, doldura bilmir. Bu idarədə hökumətin sərəncamı əsasında yaradılmış, mahiyyətcə 

konsultasiya deyil, koordinasiya mandatı olan bir hökumət komissiyası fəaliyyət göstərir (elə ona görə də 

konsultasiya mexanizmi kimi hesab edilməməlidir). Komissiya müxtəlif dövlətlərin mərkəzi müəssisələrinin 

və özünüidarəetmə orqanlarının nümayəndələrindən ibarətdir.25 Komissiyanın əsas vəzifələridir: a) Vətəndaş 

bərabərliyi və inteqrasiyası üçün dövlət strategiyası və fəaliyyət planının həyata keçirilməsini 

koordinasiya/təşviq etmək; b) Vətəndaş Bərabərliyi və İnteqrasiyası üzrə Dövlət Strategiyası və Fəaliyyət 

Planının hesabatlandırılması və qiymətləndirilməsi; c) Vətəndaş Bərabərliyi və İnteqrasiyası üzrə Dövlət 

Strategiyası və Fəaliyyət Planı ilə bağlı təklif və tövsiyələrin hazırlanması; Həmçinin, vətəndaş inteqrasiyası 

prosesində cari aktual problemlərin müzakirə edilməsi. Hökumət komissiyası müxtəlif iş-tematik qrupları 

təşkil etmişdir. Aparatın təşəbbüsü ilə onlar vaxtaşırı görüşürlər və müntəzəm olaraq fəaliyyət göstərmirlər. 

2019-cu ilin yanvar ayında Dövlət Naziri Aparatı nəzdində azlıqlar və ekspert dairələrinin nümayəndələrinin 

                                                            
24 Gürcüstan haqqında üçüncü rəy, 2019 cu il. 7 mart, səh: 7. bax: https://rm.coe.int/3rd-op-georgia- en/1680969b56 
25 25bax: Gürcüstan hökumətinin qərarı №122, 2020-ci il,. 20 fevral. 

iştirakı ilə Konsultasiya Şurası yaradıldı. 

 

Şuranın qanunvericilik səviyyəsində müəyyən edilmiş bir mandatı və funksiyaları, daimi və sistematik iş 

qaydaları yoxdur və Şura üzvləri Dövlət nazirinin şəxsi qərarı ilə müəyyən edilirlər. Beləliklə, nəyinki 

Parlament və Hökümət səviyyəsində, Dövlət Naziri Aparatı səviyyəsində belə etnik azlıqlar üçün 

inklüziv/təmsilçi, müntəzəm və davamlı konsultasiya platformasının olmadığı aşkardır, hansını ki, o, 

mütəmadi olaraq dinləyir və hesabat verir. 

 

Aydındır ki, bu şərtlər altında siyasət və insan hüquqlarının mühüm məsələlərində qərarlar qəbul 

edərkən, Parlamentin və hökumətin Xalq Müdafiəsi nəzdində fəaliyyət göstərən Etnik Azlıqlar Şurası 

ilə müntəzəm və demokratik, qanun əsasında yazılmış konsultasiyalar öhdəliyinin olması əsaslı 

şəkildə vacib olur. 

 

İnklüzivlik, demokratiya və şəffaflıq prinsiplərinə dayanmalı olan və bütün etnik qruplara səs 

ulaşdırma,  təmsil və iştirak etmə imkanı tanıyan və hakimiyyət tərəfindən üzvlərin nəzarətini və 

onları alətləşdirmə risklərini minimuma endirən bu platformalarda çoxsaylı üzvlərin təmsil olunması 

üçün qaydaların müəyyənləşdirilməsi bu şərtlər daxilində gündəmə həmçinin daxil olacaqdır. 

 

İzünüidarəetmə səviyyəsində azlıqların konsultasiya mexanizmlərinə gəldikdə, azlıqların sıx məskunlaşdığı 

ayrı-ayrı bölgələrdə Dövlət Nümayəndəsi Aparatının nəzdində ümumən vətəndaş qoşulması funksiyalarını 

özündə ehtiva edən və birbaşa azlıqların konsultasiya mexanizmləri kimi hədəflənməyən Konsultasiya Şuraları 

yaradılmışdır. Ancaq, mövcud mexanizmlərin fəaliyyəti göstərir ki, o, müntəzəm olaraq toplanmır və nə də 

onların mandatı müəyyən edilməyibdir. 

 

Yerli Özünüidarəetmə Məcəlləsinin ayrıca bir bölümü vətəndaşların özünüidarəetmədə iştirakına həsr 

olunmuşdur və o, vətəndaş iştirakının aşağıdakı formalarını ətraflı şəkildə təsvir edir: a) qəsəbənin ümumi iclası 

– Bu, kənd/şəhər/şəhər əhalisinin öz-özünə təşkili və yerli özünüidarəetmənin həyata keçirilməsində 

vətəndaşların iştirakının bir formasıdır ki, bu yaşayış məntəqəsi və munisipalitet üçün mühüm olan məsələlərin 

müzakirəsində, onların həllində və başlanma prosesində vətəndaşların munisipalitet orqanları qarşısında fəal 

qoşulmalarını təmin edir; b) Petisiya – Əhalinin Sakrebuloda petisiya qaydası ilə qərar layihəsini başlama 

imkanı vardır. Qeydə alınmış seçicinin 1% -i, habelə, ümumi iclas petisiya təqdim etmə hüququna malikdir. c) 

Vətəndaş Məşvərət Şurası – Vətəndaş Məşvərət Şurası munisipalitet Qamgebelisinin/Merin və Tbilisi 

rayonunun Qamqebelisinin Muşavirə orqanıdır. Vətəndaş Məşvərət Şurası sahibkar hüquqi şəxslərdən, qeyri-

hökumət təşkilatlarından və munisipalitet əhalisinin nümayəndələrindən ibarətdir. Vətəndaşların Məşvərət 

Şurası fəal vətəndaşların munisipalitet tərəfindən qərar qəbul etmə prosesinə cəlb olunma formalarından biridir. 

Məşvərət Şurası əsasən, kiçik bir vətəndaş qrupundan formalaşır. Məcəlləyə görə, onun ən azı 10 üzvü 

olmalıdır. Şuranın üzvləri Qamgebeli/Mer tərəfindən vicdanlılıq, təcrübə, peşəkarlıq, hörmət və digər meyarlar 

nəzərə alınaraq seçilir. Məcəlləyə görə, Vətəndaş Məşvərət Şurasında eyni cinsdən olan üzvlərin sayı 1/3 -dən 

az olmamalıdır və qanunun bu tələbi əgər pozularsa, Şura səlahiyyətli hesab olunmur. Məcəlləyə görə, 

munisipalitetin Qamgebelisi/Meri munisipalitetin büdcəsini və digər mühüm inzibati-hüquqi aktların 

layihələrini, coğrafi obyektlərin adları ilə bağlı təklifləri, məkan planlaşdırma sənədlərini, habelə digər 

infrastruktur və sosial layihələri baxılması üçün Mülki Məşvərət Şurasına təqdim etməyə borcludur. Vətəndaş 

Məşvərət Şuralarının təsis sənədlərində Məşvərət Şurasının Meriya qarşısında vəzifələri yazılıdır, lakin 

Meriyanın Şura qarşısında vəzifələri isə müəyyənləşdirilmir. Bundan əlavə, Məşvərət Şurasının üzvlərinin kim 



 

olduğu barədə ictimaiyyətə məlumat əlçatmazdır. d) Munisipalitetin Sakrebulosunda və  Munisipalitetin 

Sakrebulosunun Komissiya iclaslarında iştirak etmə – Hər hansı bir şəxs əvvəlcədən xəbərdarlıq etmədən və/və 

ya əvvəlcədən icazə almadan munisipalitetin Sakrebulosunun və munisipalitetin Sakrebulosunun komissiyasının 

açıq iclaslarında iştirak etmək hüququna malikdir. e) Munisipalitetin Merinin və munisipalitetin Sakrebulosunun 

üzvü tərəfindən görülən işlər barədə hesabatların dinlənməsi – munisipalitetin Meri və munisipalitetin 

Sakrebulosunun üzvü ən azı ildə bir dəfə, noyabrın 1-dən gec olmayaraq, görülən işlər barədə əhaliyə hesabat 

verməyə borcludurlar. Munisipalitet ərazisində qeydiyyatdan keçmiş seçicinin munisipalitet Merinin və 

munisipalitetin Sakrebulosunun üzvünün açıq hesabatlarının müzakirəsində heç bir məhdudiyyət olmadan 

iştirak etmək hüququ vardır. 

 

Yerli Özünüidarəetmə Məcəlləsinə görə, vətəndaşlarin iştirak etmə mexanizmləri, etnik azlıqlar da daxil 

olmaqla, bütün vətəndaşların ehtiyac və qayğılarını munisipalitetdə qərar qəbul edənlərə çatdırmaq məqsədi 

daşıyır. Lakin, bu mexanizmlərin yerli səviyyədə zəif işlədiyini və real iştirak və demokratiya platformalarına 

çevrilmədiyini söyləmək lazımdır. Buna etnik azlıqların sıx və ənənəvi olaraq məskunlaşdığı bölgələrdə sistem problemləri 

əlavə olunur (dil siyasəti, dili bilmə, demokratik tətbiqetmələrin zəyif təcrübəsi) ki, bu cür mexanizmlərin səmərəli  və real 

işini daha da çətinləşdirir. Ancaq, bu mexanizmlərin çalışması ilə bağlı səslənə biləcək tənqidlərə baxmayaraq,26 etnik 

azlıqların kompakt yaşadığı bölgələrdə, azlıqlar üçün onların ehtiyaclarına və hüquqlarına yönəlmiş siyasət aparma və 

interetnik dialoq üçün bir platforma rolunu oynayacaq ayrıca konsultasiya mexanizmləri mövcud deyildir.  

 

Beləliklə, demək olar ki, siyasi sistemimizdə konsultasiya mexanizmləri daha çox özünətəşkil (Xalq Müdafiəçisi 

yanında Etnik Azlıqlar Şurası) və ya konkret bir qurumla (ad hoc)  işçi qrupları formatında mövcuddur və onun 

qanunverici və icra hakimiyyətlərinin yüksək qurumları ilə möhkəm və institusional dialoq forması mövcud deyildir. 

Beləliklə, beynəlxalq standartlarla və təcrübələrlə yanaşı, etnik azlıq təşkilatlarıyla və bu mövzuda işləyən təşkilatlarla 

demokratik konsultasiyalara əsaslanan konsultasiya mexanizmlərinin gücləndirilməsinə dair siyasi müzakirəyə və siyasi 

dəyişiklik prosesinə başlamaq olduqca vacibdir. 

 

Həqiqi yerli özünüidarəetmə ölkədə demokratiyanın təməli və vətəndaşların ictimai həyatda iştirakı üçün ən təsirli və 

əhəmiyyətli platformasıdır. Demokratiyanın bu səviyysində etnik azlıqların iştirakının gücləndirilməsinin siyasi 

yabancılaşmanı, azlıqların mühüm ehtiyaclarını və narazılıqlarını həll etmə resursları vardır. Bu səbəbdən, etnik 

azlıqlar üçün real, demokratik konsultasiya mexanizmlərinin həmçinin Dövlət Nümayəndəsi Aparatı və yerli 

özünüidarəetmə səviyyələrində yaradılması mühümdür. Yerlərdə daha inklüziv, deliberativ siyasi mühitin yaradılması və 

interetnik/dini dialoqun dəstəklənməsi üçün konsultasiya mexanizmlərinin yaradılmasının əlavə sosial yükü olacaqdır. 

 

Bu hesabatın əsasında, İnsan Hüquqlarının Tədrisi və Monitorinqi Mərkəzi (EMC) yaxın vaxtlarda Xalq Müdafiəçisi və 

onun nəzdindəki Etnik Azlıqlar Şurası, digər fəallarla və təşkilatlarla bir sıra müzakirələr planlaşdıracaq və konsultasiya 

mexanizmlərinin təkmilləşdirilməsi üçün konkret baxışlar və inkişaf yollarını təklif edəcək.   

                                                            
26 Bax Marneuli munisipalitetində etnik azliqlarin siyasi iştirakinin gücləndirilməsi; 
https://emc.org.ge/ka/products/etnikuri-umtsiresobebis-politikuri-monatsileobis-gadzliereba-marneulis-
munitsipalitetshi; Yaşayış yerinin ümumi iclasları – real demokratiya əvəzinə xəyali demokratiya: EMC Marneuli 
munisipalitetinə müraciət edir.  https://emc.org.ge/ka/products/dasakhlebis-saerto-krebebi-mochvenebiti-demokratia-
realuri-demokratiis-natsvlad- emc-marneulis-munitsipalitets-mimartavs 

